
CORFF LLYWODRAETHOL yr EGLWYS YNG NGHYMRU 
ADRODDIAD Y PWYLLGOR SEFYDLOG – EBRILL 2025 

 
1.  Mae'r Pwyllgor Sefydlog wedi cyfarfod ddwywaith ers cyfarfod diwethaf y Corff 

Llywodraethol, ar 28 Tachwedd 2024 a 18 Chwefror 2025. Mae argymhellion y 
Pwyllgor ar gyfer gwneud penderfyniad yn eu cylch wedi'u nodi ar ddiwedd yr 
adroddiad hwn. 

 

Aelodau’r Pwyllgor Sefydlog  
 
2. Mae aelodau presennol y Pwyllgor Sefydlog wedi'u nodi yn Atodiad 1 yr 

adroddiad hwn. 
 

Ffrydiau gwaith y Pwyllgor Sefydlog 

 
3. Trafododd y Pwyllgor Sefydlog y gwahanol ffrydiau gwaith gweithredol y mae'n 

ymwneud â nhw ar hyn o bryd. Lluniwyd siart rheoli prosiect gyda phenawdau 
ar gyfer cyfrifoldeb, nodau allweddol, adrodd a chymeradwyaeth i helpu i 
olrhain cynnydd ar y gwahanol ffrydiau gwaith ac er mwyn helpu i adrodd yn ôl 
i'r Corff Llywodraethol ar yr adegau priodol. 

  
Mae'r ffrydiau gwaith gweithredol presennol yn cynnwys: 

 
Arolygu lles clerigion ar gyfer pob clerig trwyddedig 
   

4. Yn ystod dadl ar Gynnig Aelod Preifat yng nghyfarfod y Corff Llywodraethol 
ym mis Ebrill 2024, awgrymodd aelod y gallai'r Pwyllgor Sefydlog gomisiynu 
adroddiad ar les a morâl deiliaid swyddi a swyddogion. Mewn ymateb, 
awgrymodd Cadeirydd y Pwyllgor Sefydlog y dylai'r cynnig gael ei ystyried 
ymhellach gan Bwyllgor Adnoddau Dynol Corff y Cynrychiolwyr, ac mae'r 
Pwyllgor wedi edrych ar ystyriaethau i fynd i’r afael â nhw cyn cynnal arolwg 
lles a morâl. Mae'r Pwyllgor Sefydlog wedi gofyn i dîm AD y dalaith gynllunio 
ar gyfer arolwg o'r holl glerigion trwyddedig, gwaith a fydd yn dechrau yn 
ddiweddarach yn y flwyddyn ar ôl ymgynghori â Mainc yr Esgobion. 
 
Gweithio tuag at gytundeb prynu ynni fel grŵp 
 

5. Derbyniodd y Pwyllgor Sefydlog ddiweddariad ar y cynllun i gynnig i eglwysi'r 
Eglwys yng Nghymru yr opsiwn o dariff gwyrdd ar gyfer ynni'r grid am bris 
manteisiol drwy brynu ar y cyd, a thrwy hynny hyrwyddo nodau polisi Sero Net 
a sicrhau arbedion costau ar yr un pryd. Yn ôl yr adroddiad diwethaf i'r Corff 
Llywodraethol, y bwriad oedd ymrwymo i drefniant broceriaeth gyda chwmni 
preifat. Gwelwyd nad oedd hyn yn ymarferol. Yr opsiwn sy'n cael ei ystyried ar 
hyn o bryd yw mynediad at y contract ynni gwyrdd ar y cyd sy'n cael ei negodi 
gan Eglwys Loegr. Mae cwmni rheoli cyfleusterau wedi cael y dasg o gyflwyno 
dyfynbrisiau. 

 
6. Unwaith y bydd cynllun Eglwys Loegr ar gael, bydd eglwysi'r Eglwys yng 

Nghymru yn rhydd i ymuno ag ef. Y bwriad yw asesu'r cynllun newydd yn 
annibynnol gan ystyried ei addasrwydd i'r Eglwys yng Nghymru, ynghyd ag 
amcanestyniadau o’r arbedion tebygol ar gyfer carbon ac o ran cost. Llunnir 
adroddiad ar wahân ar y buddion posibl ar ôl deall rhinweddau'r cynllun 
diwygiedig. Hysbysir y Corff Llywodraethol am ddatblygiadau pellach. 

 Cynrychiolaeth Menywod yn yr Eglwys yng Nghymru  
 
7. Defnyddir ystadegau gan esgobaethau i fonitro cynrychiolaeth menywod ar 

draws yr Eglwys i helpu i lunio adroddiad i'r Corff Llywodraethol ym mis Medi. 
 

Cyfarfod Cymuned Ddysgu’r Esgobaethau 
 

Y Gymuned Ddysgu 

 

8. Derbyniodd y Pwyllgor Sefydlog adroddiad o ail gyfarfod y Gymuned Ddysgu 
Esgobaethol a gynhaliwyd ar 4-5 Tachwedd 2024, ynghyd â sesiwn friffio ar 
waith sydd wedi'i wneud ers hynny. Un o'r blaenoriaethau y cyfeirir atynt yn 
adroddiadau'r Pwyllgor Sefydlog y llynedd oedd cynnig y dylid craffu ar ba 
sgiliau oedd eu hangen ar leygion a chlerigion i alluogi ardaloedd 
gweinidogaeth/cenhadaeth/ i ffynnu. Yn unol â hynny, canolbwyntiodd y 
Gymuned Ddysgu ym mis Tachwedd ar yr ardaloedd hynny. Daeth tua 70 o 
bobl o bob rhan o'r dalaith ynghyd i drafod cynnydd, heriau a chyfeiriadau  
Ardaloedd Cenhadaeth/Gweinidogaeth Lleol i’r dyfodol. Roedd y digwyddiad 
yn gyfuniad o gyflwyniadau, trafodaethau grŵp a chyfarfodydd llawn. 
 

9.  Cyflwynodd Ysgrifenyddion yr Esgobaethau y data cychwynnol a gasglwyd 

gan yr arolwg o’r Ardaloedd Gweinidogaeth/Cenhadaeth Lleol a gynhaliwyd yn 

ystod yr hydref yn 2024. 

 

10. Yn y cyfarfod hwn bydd y Corff Llywodraethol yn derbyn adroddiad ar 

Gymuned Ddysgu’r Esgobaethau a'r gwaith sydd wedi'i gomisiynu yn dilyn 

hynny.   

 

Cynnig y Corff Llywodraethol ar ardaloedd gweinidogaeth 

 

11. Cwblhawyd yr arolwg o Ardaloedd Gweiniodgaeth/Cenhadaeth Lleol, a 

baratowyd gan ysgrifenyddion yr esgobaethau, yn ystod hydref 2024 a cheir 

cyflwyniad gan ysgrifenyddion yr esgobaethau ar yr arolwg a'i ganlyniadau i'r 

Corff Llywodraethol yn y cyfarfod hwn.   

 

Materion y Corff Llywodraethol 
 

Adolygiad o gyfarfod y Corff Llywodraethol ym mis Medi 2024 
 
12. Derbyniodd y Pwyllgor Sefydlog adroddiad ar gyfarfod y Corff Llywodraethol a 

gynhaliwyd ym mis Medi 2024 gan yr Is-bwyllgor Penodiadau a Busnes. 
 

Trefn Busnes Ebrill 2025 
 

13. Cymeradwyodd y Pwyllgor Sefydlog, ar gyngor yr Is-bwyllgor Penodiadau a 
Busnes, y Drefn ar gyfer Busnes ac Agenda cyfarfod y Corff Llywodraethol ym 
mis Ebrill 2025.  

 
 Dyddiad a lleoliad y cyfarfod 15-16 Ebrill 2026 
 
14. Bwriadwyd cynnal cyfarfod y Corff Llywodraethol ym mis Ebrill 2026 yn 

Neuadd y Ddinas, Caerdydd, ond mae'r trefniadau gwreiddiol wedi'u canslo 
oherwydd cymhlethdodau gyda'r gwaith adeiladu sydd ar y gweill yno.   

15. Mewn gwirionedd, ychydig iawn o leoedd yng Nghymru sy'n gallu darparu ar 

gyfer anghenion cyfarfod y Corff Llywodraethol. Bu’r staff yn holi am 
bosibiliadau eraill, gan gynnwys campws Caerfyrddin Prifysgol Cymru y 
Drindod Dewi Sant a Gwesty’r Mercure ar Heol Casnewydd yng Nghaerdydd 
gan hysbysu’r Pwyllgor Sefydlog am gryfderau a gwendidau'r lleoliadau hyn. 

 
16. Mae Venue Cymru yn Llandudno yn gallu lletya’r cyfarfod a chadarnhaodd y 

Pwyllgor Sefydlog mai’r lleoliad hwn a gaiff ei ddefnyddio felly ar gyfer cyfarfod 

y Corff Llywodraethol ar 15 a 16 Ebrill 2026. 

 

Cyfethol i’r Corff Llywodraethol 
 
17. Mae gweithdrefn cyfethol i’r Corff Llywodraethol yn nodi bod rhai o'i 

gyfetholedigion trwy etholiad, ac eraill trwy benodiad gan y Pwyllgor Sefydlog.  
Daeth yr etholiadau ar gyfer cyfethol i'r Corff Llywodraethol ar gyfer y tair 
blynedd o 2025 i 2027 i ben ar 21 Ionawr 2025.   
 

18. Etholwyd dau aelod lleyg o dan 30 oed yn ddiwrthwynebiad:  
Melody Lewis a Reuben Zwiggelaar. 
 

19. Etholwyd un clerig gan y Corff Llywodraethol yn glerig cyfetholedig (llai na 4 
blynedd mewn Urddau Sanctaidd, neu wedi'i drwyddedu ond digyflog), trwy 
bleidlais y cyntaf i’r felin ar-lein: Y Parchedig Ganon Jarel Robinson-Brown. 
(Wedi hynny, ni allodd y Canon Robinson-Brown dderbyn ei gyfethol) 

 
20. Mae'r Pwyllgor Sefydlog wedi penodi pedwar aelod cyfetholedig: 
 

Dau aelod lleyg 
 

Ei Anrhydedd y Barnwr Andrew Keyser CB  
Mr Andrew James 

 
Un Clerig   

 
 Y Parchedig Ganon Justin Davies (i wasanaethu tan 31 Rhagfyr 2027) 
 

Mae'r Pwyllgor Sefydlog hefyd wedi penodi'r Parchedig Sarah Llewellyn 
(i wasanaethu tan 31 Rhagfyr 2026), i lenwi sedd wag achlysurol yn y categori 
clerigion cyfetholedig. 

 

Hwb Hinsawdd 
 
21. Nododd y Pwyllgor Sefydlog fod y Parchedig Ganon Justin Davies wedi 

ymddiswyddo fel Cadeirydd gan nad oedd bellach yn aelod o'r Pwyllgor 
Sefydlog, ac roedd un sedd wag.   

 
22. Cytunodd y Pwyllgor y byddai'n ailedrych ar y Cylch Gorchwyl ar gyfer yr Hwb, 

gan gynnwys ei feini prawf aelodaeth, yn ei gyfarfod strategol ym mis Mai. 

Bydd yr Hybarch Stella Bailey, sydd ar hyn o bryd yn aelod o'r Hwb, ac yn 
aelod o'r Pwyllgor Sefydlog, yn gweithredu fel Cadeirydd dros dro i’r Hwb. 

 

Gwahoddiad i Synodau Eglwysi eraill 
 
23. Eleni derbyniwyd dau wahoddiad, gan Eglwys Iwerddon ac Eglwys Esgobol yr 

Alban, mewn cysylltiad â'r trefniant hirsefydlog lle mae cynrychiolydd o un o'r 
Eglwysi Anglicanaidd eraill ym Mhrydain ac Iwerddon yn dod i gyfarfod o'r 
Corff Llywodraethol ac yna'r Eglwys yng Nghymru yn anfon cynrychiolydd i 
Synod pob un o'r eglwysi eraill ar gylch pedair blynedd.  

 
 

Synod Eglwys Iwerddon - dydd Gwener a dydd Sadwrn 9 a 10 Mai 2025 
 
24. Mae Eglwys Iwerddon wedi gwahodd yr Eglwys yng Nghymru i enwebu 

cynrychiolydd i fynychu Synod Gyffredinol Eglwys Iwerddon, sydd i’w chynnal 
yn Naas, Sir Kildare ddydd Gwener a dydd Sadwrn 9 a 10 Mai 2025.  

 
Enwebodd y Pwyllgor Sefydlog Dr Heather Payne i fod yn bresennol. 

  
Synod Gyffredinol Eglwys Esgobol yr Alban - yng Nghaeredin o ddydd 
Iau 5 tan ddydd Sadwrn 7 Mehefin 2025. 

 
25. Mae Eglwys Esgobol yr Alban wedi gwahodd yr Eglwys yng Nghymru i 

enwebu cynrychiolydd i fynychu Synod Gyffredinol Eglwys Esgobol yr Alban, 
sydd i’w chynnal yng Nghaeredin rhwng dydd Iau 5 a dydd Sadwrn 7 Mehefin 
2025  

 
Enwebodd y Pwyllgor Sefydlog yr Hybarch Dr Hayley Matthews, Archddiacon 

Wrecsam, i fod yn bresennol. 
 

26. Bydd adroddiadau o'r ddwy Synod yn cael eu darparu yn adroddiad nesaf y 

Pwyllgor Sefydlog i'r Corff Llywodraethol.  
 

Adroddiad Diogelu 
 
27. Derbyniodd y Pwyllgor Sefydlog adroddiad gan y Cyfarwyddwr Diogelu gan 

nodi’r cynnwys,  
 

• Diweddariad ar waith achos diogelu, gan fod y galw a brofwyd gan y Tîm 
Diogelu Taleithiol wedi bod yn cynyddu dros y tair blynedd diwethaf, yn 
dilyn adroddiadau yn y cyfryngau a dau adroddiad diogelu arwyddocaol yn 
Eglwys Loegr;  

• Ar ddechrau 2025 gwelwyd dau achos cysylltiedig â diogelu yn cynnwys 
clerigion yr Eglwys yng Nghymru yn ymddangos gerbron Llys y Goron; 

• Mae'r Tîm Diogelu Taleithiol yn gweld cynnydd yn y galw am gymorth a 
mewnbwn i gefnogi’r gwaith o gyflwyno Pobl fy Eglwys a phroses wirio’r 
Gwasanaeth Datgelu a Gwahardd (DBS);  

• Os bydd y galw yn parhau, nodwyd bod hyn yn debygol o gael effaith 
niweidiol ar gapasiti staff ac felly effeithiolrwydd y ddarpariaeth Diogelu o 
fewn yr Eglwys yng Nghymru; 

• Roedd Corff y Cynrychiolwyr yn ystyried adnoddau'r Tîm Diogelu Taleithiol. 
 

Materion Corff y Cynrychiolwyr 
 
28. Derbyniodd y Pwyllgor Sefydlog adroddiadau gan Gorff y Cynrychiolwyr yn ei 

gyfarfodydd ym mis Tachwedd 2024 a Chwefror 2025. Ym mis Tachwedd, 
cymeradwyodd y Pwyllgor Sefydlog gyllideb y Dalaith ar gyfer 2025. 

 
 

Adroddiad gan Fainc yr Esgobion  
 
29. Derbyniodd y Pwyllgor Sefydlog adroddiadau gan Fainc yr Esgobion yn ei 

gyfarfodydd ym mis Tachwedd a Chwefror. Bydd adroddiad y Fainc yn cael ei 
roi gerbron y Corff Llywodraethol mewn mannau eraill yn agenda’r cyfarfod 
hwn. 

 
Ar ran y Pwyllgor Sefydlog 

 
Mr Timothy J Llewelyn  

Cadeirydd, Mawrth 2025  

CRYNODEB O'R ARGYMHELLION  

 
 

1. Cymeradwyo'r adroddiad 
 
      Bod adroddiad y Pwyllgor Sefydlog yn cael ei gymeradwyo.  

Atodiad 1 
AELODAU’R PWYLLGOR 

 
PWYLLGOR SEFYDLOG 

[Y Teirblwydd yn dechrau 20 Chwefror 2024] 
   
Ex-Officio 
 
 Yr Esgobion Esgobaethol 
 Y Parchedicaf Andrew John 
 Y Gwir Barchedig Gregory Cameron   

Y Gwir Barchedig Cherry Vann  
Y Gwir Barchedig John Lomas 
Y Gwir Barchedig Mary Stallard 
Y Gwir Barchedig Dorrien Davies  

 
 Corff y Cynrychiolwyr 
 Yr Athro Medwin Hughes CBE  Cadeirydd Corff y Cynrychiolwyr 

Y Tra Pharchedig Nigel Williams        Dirprwy Gadeirydd Corff y Cynrychiolwyr 
  
Enwebedig  

 
Y Gwir Barchedig David Morris  

 Sedd wag 
 
Cyfetholwyd 
 
   

Ei Anrhydedd y Barnwr Andrew Keyser CB   
Sedd wag       
       

  
Etholedig 
  

Y Parchedig Ganon Trish Owens Cynrychiolwyr Clerigol a Lleyg 
Mr Paul Whittaker CBE    Llanelwy 
  
 
Y Parchedig Ganon Richard Wood   Cynrychiolwyr Clerigol a Lleyg 
Mr Keith Wadcock Bangor 
       

 Yr Hybarch Paul Mackness  Cynrychiolwyr Clerigol a Lleyg  
Tim Llewelyn (Cadeirydd)   Tyddewi 

 
Yr Hybarch Rhod Green   Cynrychiolwyr Clerigol a Lleyg 
Dr Heather Payne (Is-gadeirydd)  Llandaf 

 
Yr Hybarch Stella Bailey   Cynrychiolwyr Clerigol a Lleyg  
Y Canon Caroline Woollard   Mynwy 

           
Y Parchedig Ben Jones   Cynrychiolwyr Clerigol a Lleyg  
Mr Paul Murray     Abertawe ac Aberhonddu 
 
 
 
 

 


